KVINA PASKA DIMANĈO
(Homilio de Mons. Giovanni Balconi, 19/03/2008)
En kelkaj ikonoj,
ĉe unu anguleto,
estas pentrita malalta homo,
tenanta en sia mano dekdu pergamen-rulojn.
Li rigardas la okulojn de la Virgulino Maria,

aŭ de Jesuo,

aŭ de Pantocrator
kaj ricevas la lumon 

de la inteligento

kaj de la fido,
cele ke li povu

malvolvi,

legi

kaj kompreni

la pergamenojn,

koncernantajn la brilecon de Dio


kaj la misteron de la vivo.
Reale la evangelio de Johano, kiun ni legis hodiaŭ,
nin instigas ne redukti la kristanismon al kelkaj ne malgrandaj sentoj de pietato,
aŭ
al ne multaj gutoj de religieco,
aŭ
al kelkaj timoplenaj agadoj de saĝo.
La kristanismo estas fido;
la fido nin malfermas al la vido de la ĉielaj realaĵoj;
el la vido ni povas supreniri al la kontemplado;
la kontemplado nin portos al la ĝojo de la supernatura beateco.
Al kiaj altecoj,
al kiaj profundecoj
nin kondukas la fido!
Papo Gregoro la Granda skribis:
“Fervoriĝu la fido pri la estaĵoj en kiuj ĝi kredis.
Niaj deziroj fajriĝu pri ĉielaĵoj.
Nenia kontraŭeco nin deturnu el la ĝojo de la interna festo,
ĉar se iu deziras aliri al la ĉielo,
nenia krudaĵo de la vojo kapablos lin haltigi.
Ne inteligenta estus la pilgrimulo, kiu restadus rigardi la belajn florojn de la herbejoj kaj forgesus aliri tien, kien li volis aliri.
La fido ne konsistas en “mordi kaj forfuĝi”;
ĝi ne estas turisma vojaĝo jam antaŭpreparita;
la fido konsistas en zorge serĉi la mizerikordon de la Sinjoro.
Dio deziras, ke ni lin amu,

ne, ke ni lin timu.
“Mia sango,
al ni diras Jesuo,
ne estis elverŝata por mi;
sed ĝi estis donata por via elaĉeto.
La vundoj kaŭzis tre grandajn suferojn;
tamen ili vin enigas en la internecon de mia amo;
mia korpo, envolvita en la mortosufero, pligrandigas la tendon de la koro por vin akcepti.
La evangelia teksto de Johano,
designas ian floron.
Ĉi tie estas tigo,
kaj ĉirkaŭ ĝi estas
la petaloj

plurkoloraj

kaj irizaj.
La tigo estas la fido,
kaj la fido konsistas en la respondo de la deziro.
Se vi havas vazon, en kiu estis vinagro,
kaj nun vi volas enmeti mielon,
kion vi faras?
Plurfoje vi lavas ĝin,
tiamaniere, ke ĝi perdu la acidan saporon de la vinagro,
por ke ĝi ne damaĝu la dolĉecon de la mielo.
Johano batas kaj rebatas 
ĉi tiun klavon:
Vi kredas je Dio, kredu ankaŭ je mi;
ĉu vi ne kredas, ke mi estas en la Patro kaj la Patro en mi?
Kredu al mi,
ĉu vi ne kredas, ke mi estas en la Patro kaj la Patro estas en mi?
Kredu al mi,
ke mi estas en la Patro kaj la Patro en mi;
almenaŭ kredu al mi pro la faroj mem.
La unua petalo konsistas en la venko de la dubo,
de la necerteco,
de la konfuziĝo.
“Ne maltrankviliĝu via koro”.
“Survestu la stolon de la sankteco”
diris sankta Petro Cislago;
Jesuo estu la protekto de via kapo,
promenadu al la ombro de Jesuo,
alproksimiĝu al la dia scienco,
oferu la incensan parfumon de la preĝo,
prenu la glavon de la spirito,
transformu vian koron en altaron,
sur kiu vi oferu vin mem,

vian tempon,

viajn sentojn.
La dua petalo:
ĉeesti kun Jesuo,
loĝi tie, kie li metis sian loĝejon
“Ĉe la domo de mia Patro estas multe da loĝejoj.
La vorto uzita o„k…v indikas la etoson, kiu devas ĉi tie regni,
atmosferon de familiareco,
de hejma varmo,
de amo.
Ĉi tia ideo estas rekonfirmita de alia vorto.
“Mi iros kaj pretigos por vi lokon”
Unu loko: μουή.
 Μουή indikas la spacon de la monaĥejo;
kaj la monaĥejo similas al la arkeo de Noa.
Ĝi estas farita el multe da loĝejoj,
kie ĉiuj sin sentas en sia propra hejmo.
Post la perfido de Petro,
post la malkuraĝo de la Apostoloj,
post la fiasko de niaj personaj proponoj,
ekaperas la ĉielarko de la espero.
En la domo de mia Patro ĉiuj povas loĝi,
ankaŭ tiuj, kiuj,

kiel ni,
ne estas sendifektaj.
La tria petalo:
sekvi la vojon,
serĉi la veron,
vivi la vivon laŭ la indikoj de la Sinjoro
“Mi estas la vojo kaj la vero kaj la vivo”
Kiu povas diri, kiom da akvo kaŝiĝas en la profundo de la fonto?
vi ĝin rigardas,
dum fluas la akvo,
kaj ĉiam ĝi estas komenco.
Se vi volas koni la kvanton da akvo, vi devas rigardi la riveron.
Pensu ni, kiom da sanktuloj ĉerpis el puto kaj trinkis akvon ĉe la rivero!
Laŭ la legendo,
sur la fondo de lago Swetlojar proksime de Moskvo 
estas urbo, kies signoj nin forlasis.
Ĝi malaperis dum la invado de Tataroj
kaj ĝi estos ne-videbla ĝis la fino de la tempoj.
Iu, tamen, estus vidinta ĝian reflekton en la akvaj puraj de la lago
kaj estus aŭdinta ĝiajn sonorilojn.
Iu, eĉ, estus kapabla aliri ĝis ĝi kaj sendi leterojn.
La sanktuloj tiamaniere agas.
“Kiu kredas al mi, tiu ankaŭ faros la farojn, kiujn mi faras, kaj li faros pli grandajn ol tiuj”.
La sanktulo estas la ikono de Jesuo,

estas la epifanio,

la manifestacio,

la atesto

de li,

la daŭrigo de la agado de Jesuo Kristo.
Sankta Johano Krisostomo, patriarko de Kostantinopolo, kuraĝe defendis la evangelion de Jesuo.
Tamen la imperiestro Arcadio ne eltenis lin, serĉante ĉiumaniere kontrasti lin.
Li ne sciis kiamaniere tion fari.
Oni konsilis al li:
“Sendu lin en ekzilon!”
La imperiestro respondis:
Kiucele?
La tutan mondon li konsideras sia hejma domo.
Iu proponis:
“Konfisku liajn havaĵojn”.
La imperiestro diris:
“Liaj havaĵoj estas por la malriĉuloj”.
Kelkaj ministroj sugestis:
“Ĵetu lin en prizonon,
lin mortkondamnu”.
La imperiestro obĵetis:
“Ĉi tion li volas, ke mi malfermu al li la pordegojn de la ĉielo per martiriĝo”
Ĉu vi vidas?
Kontraŭ la sanktuloj nenion vi povas fari.
Vi ilin ne povas frapi aŭ humiligi,
Ĉar ilia vivo estas en Dio,
kaj ĉio, kio okazas, ilin unuigas pli kaj pli al la Sinjoro.
Kaj ... por ni ... ĉu valoras ĉi tia principo?

